
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
630 நினைவு அலைகள்
அப்போதும் அவர் முகத்தில் வருத்தம் மின்னவில்லை. ஏக்கம் இழையோடவில்லை. மேலும் வியப்பு.
வழக்கமான விசாரனை
"இந்த ஆண்டு வடஆர்க்காடு மாவட்டத்தில் மழை நிலவரம் எப்படி? பயிர் செழித்து இருக்கிறதா?” என்று மாவட்ட நிலவரத்தைக் கேட்கத் தொடங்கிவிட்டார்.
அதேபோல் மற்றவர்களையும் கேட்டார். பொது நிலவரத்தை விசாரித்தபிறகு சில பெயர்களைச் சொல்லி அவர்கள் நலம் பற்றி வினாவினார்.
அந்தக் கலந்துரையாடலைக் கேட்டு நாங்கள் இருவரும் சுவைத்துக் கொண்டு இருந்தோம்.
சாப்பாட்டு வேளை நெருங்கியதும், பெருந்தலைவரிடம் விடை பெற்றுக் கொண்டு வீடு திரும்பினோம். -
அப்போது எங்களைப் பார்த்து “வேலை திருப்தியாக இருக்கிறதா? வீடு கிடைத்துவிட்டதா?’ என்று கேட்டார்.
இரண்டுக்கும் “ஆம்” என்று பதில் கூறிவிட்டுப் புறப்பட்டோம்.
மலை குலைந்தாலும் நிலை குலையாத பெருந்தலைவர் காமராசரின் திட்பத்தை எண்ணினால் இன்றும் ஊக்கம் பிறக்கிறது.
68. அண்ணா மாநிலப் பணிக்கு அழைத்தார்
வாய்ப்புகள் பலவகை. அவற்றில் ஒன்று கல்வி வாய்ப்பு. அதன் கிளை பயிற்சி வாய்ப்பு. கல்வியும், பயிற்சியும் உலகில் பெரும்பாலோருக்கு எட்டுவது இல்லை.
முதிர்ந்த சமுதாயம், அதன் உறுப்பினர்கள் அனைவருக்கும் காலத்திற்கு ஏற்ற கல்வி கொடுக்க வேண்டும்; பயிற்சி அளிக்க வேண்டும்.
i. ஆனால், இந்தியா உட்பட பல நாடுகள் இந்தக் கடமைகளை ஆற்றத் தவறிவிட்டன.
இது பெருங்கேடு, பிறவிச் சப்பாணித்தனம்.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

